ԱՄՓՈՓԱԹԵՐԹ
««Հայաստանի Հանրապետության 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱ​ՌԱ​ՎԱ​ՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ
	1. ՀՀ ֆինանսների նախարարություն

	ՀՀ ֆինանսների նախարարությունը քննարկել է Ձեր` 11.01.2024թ. N 1114/1518-24 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է հետևյալը՝
Նախագծով առաջարկվում է 2024թ. պետական բյուջեով ՀՀ արտաքին գործերի նախարարության կողմից իրականացվող ծրագրերի միջև կատարել միջծրագրային վերաբաշխում և ՀՀ դիվանագիտական ծառայության մարմինների պահպանման ծախսերի գծով հատկացված միջոցների նվազեցման հաշվին ավելացնել ՀՀ արտաքին գործերի նախարարության աշխատակիցների պարգևատրման գծով նախատեսված միջոցները 230.0 մլն դրամով (բյուջեով նախատեսված է շուրջ 142.3 մլն դրամ): 

Նախագծին կից ներկայացվել է հիմնավորում առ այն, որ նշված գումարի նվազեցումը իրականացվում է դիվանագիտական ծառայության մարմիններում թափուր հաստիքների հաշվին առաջացող հնարավոր տնտեսումների հաշվին: Միաժամանակ, նախարարության պահպանման ծախսերում պարգևատրման միջոցների ավելացումը նպատակ ունի խրախուսելու բարձր որակավորում ունեցող մասնագետներին և բարձրացնելու աշխատանքի գրավչությունը:

 Այս կապակցությամբ հայտնում ենք, որ ՀՀ 2024 թվականի պետական բյուջեում ՀՀ արտաքին գործերի նախարարության կողմից իրականացվող ծրագրերի գծով միջոցները նախատեսվել են հիմք ընդունելով նախարարության կողմից ներկայացված բյուջետային ֆինանսավորման հայտերը (համապատասխան հաշվարկներով և հիմնավորումներով) և բյուջետային գործընթացի շրջանակներում կազմակերպված քննարկումների արդյունքները: 
Ինչ վերաբերում է նախարարության աշխատակիցներին խրախուսելու նպատակով լրացուցիչ միջոցներ հատկացնելուն, հայտնում ենք, որ հանրային իշխանության բոլոր մարմինների համար վարձատրության, այդ թվում՝ պարգևատրման միջոցների հաշվարկն իրականացվում է միասնական սկզբունքով, որի համաձայն պարգևատրման ֆոնդը հաշվարկվում է հիմնական աշխատավարձի տարեկան ֆոնդի նկատմամբ միասնական 16% դրույքաչափով (ներառյալ պետական ծառայողների պարգևատրումը): Ուստի, Նախագծի ընդունումը և ՀՀ արտաքին գործերի նախարարության պահպանման ծախսերում պարգևատրման համար նախատեսված գումարի ավելացումը կհակասի ՀՀ պետական բյուջեով վարձատրության միջոցների հաշվարկման միասնական սկզբունքին:
Միաժամանակ հաշվի առնելով, որ շրջանառվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին» օրենքի նախագիծը, որով նախատեսվում է դիվանագիտական աստիճանի համար դիվանագիտական ծառայողներին տրվող հավելավճարը սահմանել պաշտոնային դրույքաչափի 45 տոկոսի չափով (գործող 3-10 տոկոսի փոխարեն), առաջարկում ենք ՀՀ արտաքին գործերի նախարարության աշխատակիցների վարձատրության գծով միջոցների վերաբաշխումներին անդրադառնալ սահմանված կարգով վերոհիշյալ օրենսդրական կարգավորումների ընդունումից հետո:

Միաժամանակ, Նախագծի 1-ին կետից առաջարկում ենք հանել «և լրացումներ»  բառերը:

	Ընդունվել է ի գիտություն
Ընդունվել է 


